
					এই পাতাটির মুদ্রণ সংশোধন করা প্রয়োজন। 
&न्द5न्मा जक्ष6क्ष 2रgाद ! Sir C
প্ৰকাশের জন্য মূলধন সংগৃহীত হইয়াছে। চেষ্টা করিলে আরও অর্থ সংগৃহীত হইতে পারে। যেরূপ যতীন্দ্ৰ নাথ পুরস্কার ও কৃষ্ণভাবিনী পুরস্কার আছে, যত্ন করিলে সেইরূপ পুরস্কারের সংখ্যা ও বৃদ্ধি পাইতে পারে। পারিতোষিক ঘোষণা করিয়া নিদিষ্ট গ্ৰন্থ সংগ্রহের চেষ্টা করিলে সেই চেষ্টা সকল সময়ে ফলবতী হয় না । একবার কৃষ্ণভাবিনী পুরস্কারে পুরস্কার দাতা ভারতবর্যের একটি বিশেষ বিষয়ের ইতিহাস সম্বন্ধে উৎকৃষ্ট রচনার জন্য পাঁচ শত টাকা পারিতোষিক দিবার ঘোষণা করিয়াছিলেন। রচনার পরীক্ষার ভার উপস্থিত ক্ষুদ্র প্রস্তাব লেখকের উপর সমৰ্পিত হইয়াছিল। যে কতিপয় ব্যক্তির রচনা আসিয়াছিল, তাহদের মধ্যে একজনের রচনাও পারিতোষিক যোগ্য বোধ হয় নাই। এইরূপ পারিতোষিক পরিষদের গ্ৰন্থ প্রণয়নের জন্য দিলে অধিকতর। কাৰ্য্যকর হইতে পারে।
‘পরিষদ” এই কথাটি আমাদের স্মৃতিপটে অনেক অতীত গৌরবের চিত্র অঙ্কিত করিয়া দেয়,- এক সময়ে পরিষদে আৰ্যখষিগণ অসামান্য জ্ঞানের নিদর্শন স্বরূপ বেদ বেদান্তান্দির আলোচনা করিতেন। ভারতের অতুলনীয় সভ্যতা এই ত্ৰিকালিদশী ঋষিদিগের পরিষদে নিৰ্দ্ধারিত এবং পরিষদ হইতে প্ৰবৰ্ত্তিত হইয়াছিল। পরাক্রান্ত সম্রাট চন্দ্রগুপ্তের রাজধানীতে যে পরিষদ হইতে, তাহাতে সমবেত হইয়া তত্ত্বদর্শী জ্ঞানিগণ এক বৎসর কাল চিন্তা ও আলোচনা পূৰ্ব্বক যে সকল বিষয় লোকসমাজের হিতকর বলিয়া নিৰ্দ্ধারণ করিতেন, তৎসমুদয় সম্রাটুকে জানাইতেন। প্রাচীনকালে ভারতের পরিষদে এইরূপ গৌরবকর, এইরূপ মহত্তর কৰ্ম্ম সম্পন্ন হইত। বঙ্গীয় সাহিত্যপরিষদের সমক্ষেও মহৎ কৰ্ম্মক্ষেত্র রহিয়াছে। মাতৃভাষার উন্নতি বিধান এবং সৌন্দৰ্য্য সাধনের ন্যায় মহৎ কৰ্ম্ম আর নাই। এই কৰ্ম্ম সম্পাদনের উদেশ্যেই আপনাদের সমক্ষে আমার প্রস্তাব উপস্থিত করিতেছি । আমরা মাতৃভাষার সেবকরূপে পরিষদে সমবেত হইয়াছি ; আমাদিগকে আজ্ঞাবহ ও পরমভক্ত সেবকের ধৰ্ম্ম পালন করিতে হইবে। দীর্ঘকাল পরিশ্রম করিয়া, যদি আমরা এই মহৎ কৰ্ম্ম সম্পাদনে কিয়দংশেও সমর্থ হই, তাহা হইলেই সেই পরিশ্রম সার্থক হইবে বলিয়া, মনে করিব এবং মাতৃপদে পুষ্পাঞ্জলি দানে চরিতার্থ হইয়া, পরিষদের পবিত্রভাবে আপনা দিগকেও পবিত্ৰ বোধ করিতে
থাকিব । * /
শ্ৰী রজনীকান্ত গুপ্ত ।

		 এই পাতা শেষ সম্পাদিত হয়েছে ০৭:১৮টার সময়, ৭ ডিসেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

